
         ᑐᓴᒐᒃᓴᖅ 
 
 

ᐅᖅᓱᐊᓗᖕᓄᑦ ᖃᐅᔨᓴᕈᑎᕕᓃᑦ ᖃᐅᔨᓴᕈᑕᐅᓂᐊᖅᑐᑦ ᓄᓇᕗᒥ 
 

ᐃᖃᓗᐃᑦ, ᓄᓇᕗᑦ (ᒫᑦᓯ 26, 2002) - ᖃᐅᔨᓴᖅᑎᑦᓯᔾᔪᑕᐅᖁᔭᐅᓚᐅᖅᑐᑦ ᓄᓇᕗᑦ ᒐᕙᒪᖏᓐᓄᑦ 
ᑕᑯᒃᓴᐅᑎᑦᑎᔪᑦ ᐃᓗᓕᖃᕐᓂᖏᓐᓂᒃ ᒫᓐᓇ ᐅᖅᓱᐊᓗᐃᑦ (ᒑᓰ) ᐊᔾᔨᒋᙱᑕᖓ ᐅᖅᓱᐊᓘᓚᐅᖅᑑᑉ ᐊᕐᕌᓂ, 
ᒐᕙᒪᒃᑯᑦ ᓴᓇᔪᓕᕆᔨᖏᑦᑕ ᒥᓂᔅᑕᖓ ᐲᑕ ᑲᑦᑐᒃ ᐅᖃᖅᑲᐅᔪᖅ ᐅᓪᓗᒥ. 
 
ᑕᒪᒃᑯᐊ ᖃᐅᔨᓴᕈᑎᕕᓃᑦ ᐱᑕᖃᓗᐊᙱᒻᒪᑕ ᑭᐅᔾᔪᑎᒃᓴᓂᒃ; ᑭᓯᐊᓂ, ᑕᑯᒃᓴᐅᑎᑦᑎᔪᑦ ᐳᑐᓂᖅᓴᓂᒃ 
ᐃᓚᒃᓴᔭᓂᒃ ᐅᖅᓱᐊᓗᖕᓄᑦ ᑕᐃᔭᐅᔪᑦ hydrocarbon, olefin, ᑕᒫᓂ ᐊᕐᕌᒍᒥ ᐅᖅᓱᐊᓗᒃᑖᕆᔭᐅᓯᒪᔪᖅ 
ᕿᑭᑦᑖᓗᖕᒥ, ᑭᕙᓪᓕᕐᒥᓗ ᓴᓂᐊᓂᒃ ᐊᕐᕌᓂ ᐅᖅᓱᐊᓗᒃᑖᕆᔭᐅᓚᐅᖅᑐᑦ. ᐊᒻᒪᑦᑕᐅᖅ, ᐊᖏᔪᒻᒪᕆᐅᓚᖅᑐᖅ 
Polar material ᐃᓚᒃᓴᖏᑦ ᑲᑎᖅᓱᖅᓯᒪᔪᑦ ᐃᓗᓕᖃᖅᑐᑦ ᒪᑯᓂᖓ ᖃᓪᓗᓈᑐᑦ ᑕᐃᔭᐅᔪᑦ, oxygen, 
nitrogen, sulfur atoms.   
 
ᑕᒪᑐᒪ ᖄᖓᒍᑦ, ᐅᖅᓱᐊᓗᐃᑦ ᒪᕐᕉᖕᓂ ᐊᕕᒃᑐᖅᓯᒪᓂᐅᔫᖕᓂ ᐃᓗᓕᖃᙱᑦᑐᑦ ᐃᓚᒃᓴᔭᒥᒃ 
ᐃᑭᑦᑕᐃᓕᔾᔪᑎᖃᖅᑐᓂᒃ.  ᑕᒪᒃᑯᐊ ᐃᓚᒃᓴᔭᑦ ᐃᑲᔫᑎᖃᑦᑕᖅᑐᑦ ᐊᐅᓚᐅᑏᑦ ᓴᓗᒪᒋᐊᖃᕐᓂᖏᓐᓄᑦ, 
ᑕᒪᓐᓇ ᐱᑕᖃᕆᐊᖃᕐᓂᖓ ᐋᖅᑭᒃᑕᐅᕙᒃᑐᑦ ᑲᓇᑕᒥ ᒪᓕᒃᑕᐅᒋᐊᖃᖅᑐᓄᑦ ᑲᑎᒪᔨᓂᑦ. 
 
ᖃᓄᖅ ᑕᒪᓐᓇ ᐊᒃᑐᐃᓂᖃᖅᓯᒪᖕᒪᖔᑦ ᐊᐅᓚᐅᑎᓂᒃ ᖃᐅᔨᔭᐅᕌᓂᒃᓯᒪᙱᒻᒪᑦ ᐊᒻᒪᓗ ᒥᓂᔅᑕ ᑲᑦᑐᒃ 
ᐃᖅᑲᐃᑎᑦᓯᒋᐊᖅᑐᖅ ᑭᒃᑯᑐᐃᓐᓇᕐᓂᖅ ᓇᓕᐅᒃᑯᒫᖃᑦᓯᐊᖁᔨᓪᓗᓂ ᐃᖏᕐᕋᓂᐊᕐᓗᓂ ᓄᓇᒧᑦ, 
ᓯᑯᒧᓪᓘᓐᓃᑦ. 
 
"ᐳᐃᒍᑐᐃᓐᓇᕈᓐᓇᖏᓐᓇᑦᑎᒍ ᑕᒪᒃᑯᐊ ᐊᑲᐅᙱᓕᐅᕈᑕᐅᓯᒪᔪᑦ ᖃᒧᑕᐅᔭᕐᓄᑦ ᑕᒫᓂ ᐅᑭᐅᖑᔪᖅ ᖃᓄᖅ 
ᐊᒃᑐᐃᖃᑦᑕᕐᓂᖏᑦ ᖃᐅᑕᒫᑦ ᐃᓅᓯᖏᓐᓂᒃ ᓄᓇᕗᒥᐅᑦ," ᒥᓂᔅᑕ ᑲᑦᑐᒃ ᐅᖃᓚᐅᖅᑐᖅ.  "ᒫᓐᓇᐅᔪᖅ 
ᖃᐅᔨᒪᙱᓐᓇᑦᑕ ᑕᒪᓐᓇ ᐅᖅᓱᐊᓗᒃ ᐱᔾᔪᑕᐅᖕᒪᖔᑦ ᖃᒧᑕᐅᔭᐃᑦ ᐊᐅᓚᐅᑎᖏᓐᓄᑦ 
ᐊᑲᐅᙱᓕᐅᕈᑕᐅᕙᒃᑐᓂᒃ.  ᐊᒃᓱᕈᖅᑐᑕ ᕿᓂᕋᓱᒃᑐᒍᑦ ᑭᐅᔾᔪᑎᒃᓴᓂᒃ.  ᑲᓇᑕᒥ ᓄᓇᕐᔪᐊᓂᓗ 
ᖃᐅᔨᓴᖅᑎᒻᒪᕇᑦ ᓴᖅᑭᑎᑦᓯᓯᒪᔪᑦ ᐃᓱᒪᒋᔭᒥᓂᒃ ᐊᒻᒪᓗ ᑕᒪᒃᑯᐊ ᐃᓱᒪᒋᔭᖏᑦ ᖃᐅᔨᓴᕈᑎᒋᒋᐊᖃᕋᑦᑎᒍ 
ᑕᒫᓂ ᓄᓇᕗᒥ." 
 
ᒐᕙᒪᒃᑯᑦ, ᐱᓕᕆᖃᑎᖃᖅᑐᑎᒃ ᐃᐅᕘᑕᒥ ᖃᐅᔨᓴᖅᑏᑦ ᑲᑎᒪᔨᖏᓐᓂᒃ, ᖃᐅᔨᓴᕈᑎᖃᕐᓂᐊᖅᑐᑦ ᓄᑖᓂᒃ 
ᖃᒧᑕᐅᔭᕐᓂᒃ ᑲᖏᖅᖠᓂᕐᒥ.  ᑕᒪᒃᑯᐊ ᖃᐅᔨᓴᕈᑕᐅᓂᑯᐃᑦ ᓴᖅᑭᑎᑕᐅᔪᑦ ᑲᓇᑕᒥ ᐊᒻᒪᓗ ᓄᓇᕐᔪᐊᑦ 
ᑲᑐᔾᔨᖃᑎᒌᖏᓐᓂ ᖃᐅᔨᓴᕈᑕᐅᓂᐊᖅᑐᑦ.  ᑕᒪᓐᓇ ᖃᐅᔨᓴᕈᑎᖃᕆᐊᕐᓂᖅ ᐱᒋᐊᕐᓂᐊᖅᑐᖅ ᓯᕗᓪᓕᖅᐹᒥ 
ᐱᓇᓱᐊᕈᓯᕐᒥ ᐄᐳᓗᒥ. 
 
"ᑲᖏᖅᓂᖅ ᓂᕈᐊᖅᑕᐅᓚᐅᖅᑐᖅ ᓂᒡᓕᓇᕋᔪᖕᓂᖓᓄᑦ, ᐊᐳᑎᖃᕐᓂᖓᓄᑦ ᐊᒻᒪᓗ ᐃᓂᒋᔭᐅᓂᖓᓄᑦ 
ᐅᖅᓱᐊᓗᓕᕆᓂᕐᒧᑦ ᐊᓪᓚᒡᕕᐊᓄᑦ," ᑖᓐᓇ ᒥᓂᔅᑕ ᐅᖃᓚᐅᖅᑐᖅ. 
 
ᑕᒪᓐᓇ ᖃᐅᔨᓴᕈᑎᖃᕐᓂᖅ ᕿᒥᕐᕈᓂᐊᖅᑐᑦ ᐊᐅᓚᓂᖏᓐᓂᒃ ᑖᒃᑯᐊ ᒪᕐᕉᒃ ᓄᑖᒃ ᖃᒧᑕᐅᔮᒃ - ᑕᒪᒃᑮᑦ 
ᐊᐅᓚᑎᑕᐅᓂᐊᖅᑑᒃ ᐊᑐᕐᓗᑎᒃ ᒫᓐᓇ ᐊᕐᕌᒍᒥ ᐅᖅᓱᐊᓗᒃᑖᕆᔭᐅᓯᒪᔪᒥᒃ, ᑭᓯᐊᓂᑦᑕᐅᖅ ᐱᖃᑖ 
ᐃᓚᔭᐅᓯᒪᓂᐊᖅᑐᖅ ᐃᓚᒃᓴᒥᒃ ᐃᑲᔫᑎᕙᒃᑐᓂᒃ ᓴᓗᒪᔾᔪᑎᖏᓐᓄᑦ ᐊᐅᓚᐅᑏᑦ ᐊᒻᒪᓗ antioxidants.  
ᖃᐅᔨᒪᔨᑕᒻᒪᕆᒃ ᐊᐅᕘᑕ ᖃᐅᔨᓴᖅᑎᖏᑦᑕ ᑲᑎᒪᔨᖏᓐᓂᒃ ᐅᕐᓂᒍᑎᓯᒪᓂᐊᖅᑐᖅ ᑕᒪᒃᑯᓇᓂ 

ᖃᐅᔨᓴᕐᓂᐅᔪᓂ.  ᑖᒃᑯᐊ ᖃᒧᑕᐅᔭᐃᑦ ᐊᐅᓚᑎᑕᐅᓂᐊᖅᑐᑦ ᒪᓕᒡᓗᒋᑦ ᐊᑐᖅᑕᐅᒐᔪᖕᓂᖏᑦ ᐃᓚᐅᓗᑎᒃ 
ᓂᒡᓕᓇᒻᒪᕆᒃᑎᓪᓗᒍ ᐱᒋᐊᖅᑕᐅᓗᑎᒃ, ᐅᓂᐊᕐᓗᑎᒃ ᐊᒻᒪᓗ ᐅᖓᓯᒃᑐᒨᕈᑕᐅᓗᑎᒃ. 
 
"ᐊᒥᓱᑦ ᓄᓇᕗᒥᐅᑦ ᐅᖃᖅᓯᒪᖕᒪᑕ ᐃᓱᒫᓘᑎᒥᓂᒃ ᐱᔾᔪᑎᒋᓪᓗᒍ ᑕᒪᓐᓇ ᖃᓄᖅ ᐱᐅᑎᒋᖕᒪᖔᑦ 
ᐱᐅᙱᑎᒋᖕᒪᖔᑦ ᐅᖅᓱᐊᓗᒃ.  ᑕᒪᒃᑯᐊ ᐃᓱᒫᓘᑕᐅᔪᑦ ᐱᒻᒪᕆᐅᑎᑕᕗᑦ.  ᑕᒪᓐᓇ ᐱᔾᔪᑎᒋᓪᓗᒍ ᒐᕙᒪᒃᑯᑦ 
ᕿᒥᕐᕈᓂᖃᖅᑐᑦ ᖃᓄᒃᑲᓐᓂᖅ ᖃᐅᔨᓴᕈᑎᒃᓴᓂᒃ."  ᒥᓂᔅᑕ ᑲᑦᑐᒃ ᐅᖃᓚᐅᖅᑐᖅ.  "ᖃᐅᔨᒍᒪᒐᑦᑕ 
ᓱᓇᒻᒪᕆᖕᒧᑦ ᑕᒪᓐᓇ ᐱᔾᔪᑎᖃᕐᒪᖔᑦ ᐋᖅᑭᒋᐊᕈᓐᓇᕐᓂᐊᕋᑦᑎᒍ." 
 
 

-30- 
 
ᑐᑭᓯᒋᐊᕈᑎᖃᒃᑲᓐᓂᕈᒪᒍᕕᑦ, ᐅᖃᕐᕕᒋᓗᒍ 
ᓃᓄ ᕕᕝᓅᔅᑭ 
ᓄᓇᕗᑦ ᒐᕙᒪᖏᑦᑕ ᑐᓴᖃᑦᑕᐅᑎᓕᕆᔨᖏᑦ 
ᐅᖃᓘᑖ:  (867) 975-6001 
ᓱᑲᑦᑐᒃᑯᑦ: (867) 975-1169  

